
Desha-Gitika

தே³ஶ-கீ³திகா

பா⁴ரத-மாதா பரம-நமஸ்யா விஜயதே,
ஸ்வதந்த்ரதாயா ரண-வீராணாம்
ஸப²ல-தபஸ்யா விஜயதே ।
பரம-நமஸ்யா விஜயதே ॥ (த்⁴ருவம்)॥
அம்பு³தி⁴-விதௌ⁴த-ஸுமது⁴ர-சரண-விலாஸா,
க³ங்கா³-ஸலிலே ஸலீல-ஸுலலித-ஹாஸா ।
குஸுமாராமே ரஸப⁴ர-ஸுரபி⁴-ஸமீரா,
தருவர-புஞ்ஜே ரஞ்ஜித-மஞ்ஜு-ஶரீரா ।
விஹங்க³-தாநே மங்க³ள-கா³நே
ஶ்யாமல-ஶஸ்யா விஜயதே ।
பரம-நமஸ்யா விஜயதே ।
பா⁴ரத-மாதா பரம-நமஸ்யா விஜயதே ॥ 1॥
அக²ண்ட³-பூ⁴மீ மண்டி³த-விபுல-ஶ்ரீமா,
குமாரிகாதோ மஹதீ ஹிமகி³ரி-ஸீமா ।
வர்ணில-ஸுமநோமாலா ஸௌம்யா ப்ரதி²தா,
பா⁴ரதீயதா-ராஷ்ட்ரிய-ஸூத்ர-க்³ரதி²தா ।
ஐக்ய-விதாநே ப்ரிய-ஸந்தாநே
வ்ரு’த-வரிவஸ்யா விஜயதே ।
பரம-நமஸ்யா விஜயதே ।
பா⁴ரத-மாதா பரம-நமஸ்யா விஜயதே ॥ 2॥
வித³லித-வைரா வீர-ப்ரவரா த⁴ந்யா,
ஸேநா-த்ரிதயீ விபா⁴தி ஜக³த்யநந்யா ।
யத்ர பதாகா ஸ்வாந்தே ஶாந்தி-விதா⁴த்ரீ,
த்யாக³-ஸுமைத்ரீ-ஸமதா-மோதி³த-கா³த்ரீ ।
அஸௌ த்ரிரங்கா³ ப்ரேம-தரங்கா³

ஸஸௌமநஸ்யா விஜயதே ।
பரம-நமஸ்யா விஜயதே ।
பா⁴ரத-மாதா பரம-நமஸ்யா விஜயதே ॥ 3॥
ஸுந்த³ர-மந்தி³ர-வ்ரு’ந்தை³-ர்விஶேஷ-வேஷா,
நிஸர்க³-ஸர்கே³ஸராக³-ரங்கோ³ந்மேஷா ।
ஸ்வர்க³-ஸௌக்²யதா³ க்²யாதாலேக்²ய-நிதா⁴நா,
மஹீயஸீயம் யஶ:பீயூஷ-பாநா ।
கர்ம-ஸாத⁴நே ஶர்ம-வர்த⁴நே
பு⁴வாம் ப்ரஶஸ்யா விஜயதே ।
பரம-நமஸ்யா விஜயதே ।
பா⁴ரத-மாதா பரம-நமஸ்யா விஜயதே ॥ 4॥
யத்ர விசித்ரா பவித்ர-பூஜித-வஸுதா⁴,
ஸதா³நவத்³யா வித்³யாராதி⁴த-விபு³தா⁴ ।
விஜ்ஞாந-கலா-ப்ரஜ்ஞா-வைப⁴வ-ப⁴வ்யா,
கலிதாலோகா லோகே மாநயிதவ்யா ।
ஸுகு³ணாதா⁴ரா ஸம்ஸ்க்ரு’தி-தா⁴ரா
விமல-யஶஸ்யா விஜயதே ।
பரம-நமஸ்யா விஜயதே ।
பா⁴ரத-மாதா பரம-நமஸ்யா விஜயதே ॥ 5॥
ஸமாந-மநஸாம் ஸஹபா⁴வத்வம் ஸததம்,
ஸம்ஹதி-மந்த்ர: பரமம் ஜ்யோதி-ர்நியதம் ।
அநேக-மார்கா³ க³ம்யா: பரமஸ்மாகம்,
ஸமம் ஹி லக்ஷ்யம் ரக்ஷ்யம் நயேந ஸாகம் ।
மாநவதாயா ரம்ய-ஶதத³லம்
ஹ்ரு’த³ய-ஸரஸ்யா விஜயதே ।
பரம-நமஸ்யா விஜயதே ।
பா⁴ரத-மாதா பரம-நமஸ்யா விஜயதே ॥ 6॥

– கீ³த-ரசநா : டா³ॅஹரேக்ரு’ஷ்ண-மேஹேர:
(“மாத்ரு’கீ³திகாஞ்ஜலி:” -காவ்யத:)

